UNHA LINGUA HONORIS CAUSA

Ricardo Carballo Calero fixo historia ao se converter en 1972 en catedratico universitario de
Linguiistica e Literatura Galega. Por primeira vez o noso idioma e as nosas letras entraban pola
porta grande da universidade.

Para comprender como foi posible temos que viaxar ao pasado. Entramos na capsula do tempo e
viaxamos a 1926. Ai esta o Ricardo, un estudante novisimo que chega a Santiago de Compostela
con iguais doses de nervios e ilusidéns. Aqueles primeiros

dias deixounos reflectidos moitos anos despois na

novela Scorpio (1987), onde as lembranzas da sUa etapa

universitaria ocupan un espazo moi destacado:

Un sefior amigo do pai de Scérpio, e do meu propio
pai, buscounos pousada en Santiago, e aqui estamos
instalados na rua da Fonte San Miguel. A casa ten

como patroa a vitva dun garda civil. Esta sefiora ten Catedratico/a. Chamaselle asi ao
duas fillas mozas e un fillo maior ca elas, empregado profesor ou profesora de ensino
nunha axencia de seguros. superior ou medio que, polos seus

meéritos, acada a categoria mais alta.

Malia ter que residir nunha hospedaxe
modesta, foi un afortunado. Nunha
época na que a inmensa maioria da
xente apenas cursaba os estudos
primarios, el tina a oportunidade de
estudar unha carreira. Fixate na cabeceira
desta paxina e veras a diferenza do
ndimero de persoas que estudaban na
Galicia de 1900 e as que o fan en 2020.



Esta etapa sera decisiva na sua vida.

Eu procedia dunha familia onde non habia universitarios, a vida universitaria foi para min
revelacion en moitos aspectos e sempre me recoiecin universitario.

Foi un estudante excelente que acabou con notas brillantes duas carreiras: a de Dereito e a de
Filosofia e Letras. Tamén tivo tempo para o ocio. Sabes cal era o principal entretemento do mozo
Ricardo e dos seus compafeiros? Aqui nolo conta!

Os estudantes non dispofiiamos de demasiados medios para frecuentar os cafés ou as tabernas.
De maneira que o paseo era unha practica social moi utilizada.

Naqueles momentos de lecer cofieceu a que seria a sia muller: Maria Ignacia Ramos, unha moza
que estudaba Filosofia e Letras. Se ser universitario era un privilexio, ser universitaria, nuns anos en
que nin sequera esta permitido o voto feminino en Espafa, era case unha heroicidade.

Daquela habia moi poucas mulleres. En
Dereito practicamente ningunha. Recordo
unha que era dunha familia moi cofecida de
banqueiros en Santiago e era a unica ou case
a unica que estudaba Dereito. En Filosofia e
Letras estudaban algunhas mais.

AGTIVIDADE:

Seguro que tes na familia ou na vecifianza
algunha persoa universitaria. Fala con ela
para ver como é a sua vida: Que estuda?
Onde vive? Como é o seu tempo de lecer?
Coéntanolo nunha redaccion dun folio.



A universidade era unha institucion tradicionalmente allea a lingua galega. Dende o século XIX
foron medrando as voces de intelectuais de prestixio que demandaban espazo para o noso idioma
no ensino superior. Durante o século XX as mobilizacions estudantis desempefiaron un papel
importante nesta loita.

O 16 de setembro de 1915, o
profesor de Dereito Luis Porteiro
Garea pronunciou, no paraninfo da
Universidade de Santiago, a primeira
leccién en galego que se cofiece.

Ricardo Carballo Calero participou activamente nelas. En
1933, canda outros alumnos que logo serian persoeiros
destacados da nosa cultura, como Francisco Fernandez
del Riego, Xaquin Lorenzo ou Alvaro Cunqueiro, asinou
un manifesto que apareceu nos principais xornais.

Aquelas peticions callaron na sociedade e tamén nos dirixentes universitarios. Nese mesmo ano
de 1933, a Universidade de Santiago de Compostela abriu a posibilidade de que o galego fose a
lingua na que se impartisen algunhas materias.



A guerra civil e posterior ditadura esfarelou o sofio dunha universidade na que o noso idioma
tivese un papel relevante. Ainda asi, houbo actos simbdlicos que demostraron que a demanda
seguia viva. Asi en 1958, Ramon Otero Pedrayo xubilabase como catedratico de Historia na
Universidade de Santiago de Compostela e daba a aula de despedida en galego.

A persoa que mais manda na universidade é a que ocupa a reitoria. Imos
A CH\”D ADE poferte a proba con estas afirmacidons. Duas delas son falsas. A ver se atinas
cales son.

« O barrete é un gorro con forma de prisma e unha borla na parte superior que emprega o
profesorado nas cerimonias solemnes.

« Ainda que a primeira foi a de Santiago de Compostela, dende 1989 hai outras duas universidades
en Galicia: a da Corufa e a de Vigo.

« Para poder asistir a clase, o alumnado universitario esta ainda hoxe obrigado a levar un uniforme
negro e branco.

« Despois de séculos de marxinacion, a dia de hoxe nas universidade hai mais alumnado feminino ca
masculino.

» Unha das universidades mais antigas e prestixiosas do mundo é a de Oxford, que esta na rexion
alema de Baviera.

« Cada ano chegan a Galicia alumnos e alumnas doutros paises para estudaren lingua galega nas
universidades.



Sabias que...

No ultimo treito da ditadura franquista coOmpre destacar tres
datas importantes para a presenza do galego na universidade:

* A Universidade de Santiago de Compostela (USC) contrata a
Carballo Calero para dar clases de lingua no curso 1965-1966.

« Para promover o estudo do noso idioma, en 1971 a USC crea o Instituto da Lingua Galega
(ILG).

« En 1972 Carballo Calero convértese no primeiro catedratico de Linguistica e Literatura
Galega.

A fin da ditadura e a chegada das liberdades van abrindo novas fiestras para a lingua no ensino,
tamén no superior. O Estatuto de Autonomia de Galicia (1982), o conxunto de normas polas

que se rexe a nosa Comunidade, proclamou a oficialidade do galego. As tres universidades que
existen no pais recofiecen e promoven o galego, mais ainda queda moito camifio por percorrer.

Do esforzo de todos e todas depende que siga avanzando para ser lingua ‘honoris causa’, tal e

como sempre defendeu Ricardo Carballo Calero, o noso primeiro catedratico de Linguiistica e
Literatura Galega!

Doutor/a honoris causa é un titulo que concede unha universidade a persoas eminentes.



